
सोमवार, 19 मार्च, 2018/28 फाल्गुन, 1939 (शक)
देश में सड़क निर्माण की गुणवत्ता
2662. श्री प्रताप सिंह बाजवाः 
क्या सड़क परिवहन और राजमार्ग मंत्री यह बताने की कृपा करेंगे किः
(क) विगत तीन वर्षों में देश में सड़कों/राष्ट्रीय राजमार्ग सड़कों के निर्माण कार्य की गुणवत्ता के संबंध में सरकार को प्राप्त शिकायतों का पंजाब सहित राज्य/संघ राज्य क्षेत्र-वार ब्यौरा क्या है और इस पर क्या कार्रवाई की गई है;

(ख) क्या सरकार ने देश में सड़कों/राष्ट्रीय राजमार्ग सड़कों के निर्माण की गुणवत्ता की जांच करने हेतु कोई तंत्र बनाया है;

(ग) यदि हां, तो उस अवधि के दौरान की गई जांच के निष्कर्षों सहित तत्संबंधी ब्यौरा क्या है; और
(घ) निर्माण की गुणवत्ता सुनिश्चित करने हेतु सरकार द्वारा क्या-क्या कदम उठाए गए/उठाए जा रहे हैं?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (घ): राष्ट्रीय राजमार्गों के निर्माण कार्यों की गुणवत्‍ता के संबंध में मंत्रालय द्वारा की गई कारवाई के साथ शिकायतों का ब्‍यौरा अनुलग्‍नक-। पर दिया गया है । पर्यवेक्षण परामर्शदाता/स्‍वतंत्र परामर्शदाता/प्राधिकरण इंजीनियर के रूप में मान्‍यता प्राप्‍त परामर्शदात्री फर्म को शामिल करके राष्ट्रीय राजमार्ग के कार्यों के निर्माण/विकास की गुणवत्ता की निगरानी/जांच के लिए यहां एक सुस्‍थापित तंत्र   है । वे इंडियन रोड कांग्रेस द्वारा प्रकाशित विभिन्‍न कोडों में निर्धारित प्रक्रियाओं, नियमावलियों और सड़क और पुल कार्यों के लिए मंत्रालय के विनिर्देशनों इत्‍यादि के अनुसार कार्य की गुणवत्‍ता का पर्यवेक्षण/निगरानी करते हैं । सड़कों के निर्माण और रख-रखाव की गुणवत्‍ता का जायजा लेने के लिए इंजीनियरों द्वारा नियमित आधार पर नेमी निरीक्षण भी किए जाते हैं । चल रही राष्ट्रीय राजमार्ग विकास परियोजनाओं का स्‍वतंत्र गुणवत्‍ता ऑडिट कराने के लिए परामर्शदाता और राष्‍ट्र स्‍तरीय परियोजना मॉनीटर भी सूचीबद्ध किए जा रहे हैं । पर्यवेक्षण परामर्शदाता/स्‍वतंत्र परामर्शदाता/प्राधिकरण इंजीनियर/मंत्रालय/भारतीय राष्‍ट्रीय राजमार्ग प्राधिकरण के अधिकारियों द्वारा स्‍वतंत्र रूप से सड़कों की गुणवत्‍ता की निगरानी के अतिरिक्‍त ये एजेंसी/मॉनीटर विभिन्‍न परियोजना की गुणवत्‍ता का ऑडिट करने के लिए त्रिपक्षीय स्‍वतंत्र निकाय के रूप में कार्य करते हैं । 
अनुलग्‍नक-I
‘‘देश में सड़क निर्माण की गुणवत्ता’’ के संबंध में श्री प्रताप सिंह बाजवा द्वारा 19.03.2018 को पूछे गए राज्‍य सभा अतारांकित प्रश्‍न सं. 2662 के भाग (क) से (घ) के उत्‍तर में उल्‍लिखित अनुलग्‍नक
राष्ट्रीय राजमार्ग निर्माण के दौरान प्राप्‍त शिकायतों का ब्‍यौरा
	क्र. सं.
	राष्ट्रीय राजमार्ग परियोजना के निष्‍पादन के दौरान पाई गई शिकायतें/अनियमितताओं का ब्‍यौरा 

	1
	कर्नाटक में सूरतखल-मंगलौर से बीसी रोड तक राजमार्ग और सर्विस सड़कों का बेतरतीब रख-रखाव और रख-रखाव निधियों का दुरुपयोग इत्‍यादि । रारा-17 (नया रारा-66), रारा-48 (नया रारा-73) और रारा-18 के 11.20 किमी लंबाई के खंडों का आवधिक पुनरुद्धार । कर्नाटक राज्‍य में एक वर्ष (2014-15) के लिए नए मंगलौर पत्‍तन हेतु पर्याप्‍त सड़क संपर्कता का विकास । भारतीय राष्‍ट्रीय राजमार्ग प्राधिकरण द्वारा मामले की गहन निगरानी और निरीक्षण किया जा रहा है ।  

	2
	ओडिशा के पुरी जिले में समजाजपुर में रारा-316 पर ओवर ब्रिज के निर्माण के दौरान भारी भ्रष्‍टाचार और लापरवाही । भारतीय राष्‍ट्रीय राजमार्ग प्राधिकरण द्वारा मामले की गहन निगरानी और निरीक्षण किया जा रहा है ।  

	3
	· उत्‍तर प्रदेश में रारा-2 के 6-लेन के निर्माण में घटिया सामग्री के इस्‍तेमाल के संबंध में श्री करण सिंह की दिनांक 25.03.2016 की एक शिकायत सीवीसी द्वारा भेजी गई थी । 
· राष्ट्रीय राजमार्ग विकास परियोजना चरण-IVए के अंतर्गत टोल आधार पर डीबीएफओटी पर उत्‍तर प्रदेश राज्‍य में रारा-86 के किमी 7.430 से किमी 130.100 तक के कानपुर – कबरई खंड के पेव्‍ड शेाल्‍डर के साथ 2-लेन के निर्माण के संबंध में देवेंदर सिंह भोले, एमपी ने शिकायत की । 
· उत्‍तर प्रदेश में रारा-25 पर ओरई – भोगिनीपुर खंड के निर्माण-कार्य की गुणवत्‍ता सहित विभिन्‍न मुद्दों पर श्री नरेंदर कुमार से दिनांक 03.07.2015 को एक शिकायत प्राप्‍त हुई   थी ।
· श्री रवींदर कुमार एडवोकेट से 29.01.2018को एक शिकायत प्राप्‍त हुई थी जो भारतीय राष्‍ट्रीय राजमार्ग प्राधिकरण परियोजना के अधिकारियों की सांठ-गांठ से ठेकेदार मै. एपीसीओ इंफ्राटेक के माध्‍यम से घटिया निर्माण और दिल्‍ली मेरठ एक्‍सप्रेसवे में सरकारी निधियों के गबन के बारे में है । 
उपरोक्‍त सभी मामलों में मंत्रालय/भारतीय राष्‍ट्रीय राजमार्ग प्राधिकरण द्वारा गहन निगरानी और निरीक्षण किया जा रहा है ।  

	4
	श्री करण दलाल ने रारा-2 के दिल्‍ली – आगरा खंड के 6-लेन के निर्माण में इस्‍तेमाल निर्माण सामग्री की घटिया गुणवत्‍ता के बारे में शिकायत की है । भारतीय राष्‍ट्रीय राजमार्ग प्राधिकरण मुख्‍यालय द्वारा गठित समिति ने स्‍थल का दौरा किया और समिति की सिफारिश के अनुसार थर्ड पार्टी से जांच कराई गई और पाया गया कि इस्‍तेमाल की गई निर्माण सामग्री आईआरसी के मानक और विनिर्देशनों तथा रियायत करार के अनुसार हैं । 

	5
	· केरल में रारा-47सी के 4-लेन वल्‍लारपदम – कलामस्‍सेरी खंड के निर्माण की गुणवत्‍ता से संबंधित विभिन्‍न मुद्दों के बारे में एडवोकेट मनोरंजन से दिनांक 19.04.2016 को एक शिकायत प्राप्‍त हुई थी । भारतीय राष्‍ट्रीय राजमार्ग प्राधिकरण द्वारा मामले की गहन निगरानी और निरीक्षण किया जा रहा है ।  
· यह शिकायत केरल में रारा-966ए (पुराना रारा-47सी) पर आईसीटीटी – वल्‍लारपदम के लिए 4-लेन रारा संपर्कता में पुल पहुंचमार्गों पर सेटलमेंट से संबंधित है । ओ ऐंड एम एजेंसी ने पुन: सुधार कार्य किया ।

	6
	· दिनांक 21.06.2017 की यह शिकायत राजस्‍थान में रारा-15 पर बीकानेर से फालोदी खंड के निर्माण-कार्य में प्रयुक्‍त की जा रही सामग्री की खराब गुणवत्‍ता से संबंधित है । भारतीय राष्‍ट्रीय राजमार्ग प्राधिकरण द्वारा मामले की गहन निगरानी और निरीक्षण किया जा रहा  है ।  
· यह शिकायत राजस्‍थान में वर्षा ऋतु में निर्माण के दौरान रारा-148डी के दो-लेन के कुद स्‍थानों पर नुकसान के संबंध में है । निर्माण के दौरान विनिर्देशों के अनुसार ठेकेदार ने इन नुकसानों को सुधारा । 

	7
	राजस्थान और गुजरात राज्य में राष्ट्रीय राजमार्ग 113 के पाधी-दाहोद खंड के निर्माण में अनियमितताओं के बारे में शिकायत साइट का निरीक्षण प्राधिकरण अभियंता और एनएचएआई के अधिकारियों द्वारा किया गया है और रिपोर्ट भी सौंप दी गई है। रिपोर्ट के अनुसार काम मानकों के अनुसार पाया गया है और मामूली कमियों का दोष निवारण कर दिया गया है।

	8
	श्री रविंदर कुमार पांडे , माननीय सांसद की झारखंड में कार्य निष्पादन  में कई अनियमितताओं करने वाले रारा 23 निर्माण कार्य पर काम करने वाले ठेकेदारों के खिलाफ सख्त कार्रवाई या कार्य सुधारने के संबंध में शिकायत । प्राधिकरण अभियंता ने  जांच कर ली है और रिपोर्ट सौंप दी है कि आईआरसी दिशानिर्देश/अनुबंध समझौते/ अनुमोदित डिजाइन और ड्राइंग/ कोडाल प्रावधानों के अनुसार एनएच 23 पर सभी निष्पादन कार्य किए गए हैं। 

	9
	 मध्यप्रदेश में निर्दिष्ट मानकों के अनुसार सड़क की गुणवत्ता के बारे में और सड़क का निर्माण सुनिश्चित करने के संबंध में दिनांक 15.03.2011 को माननीय सांसद (लोक सभा) श्री उदयप्रताप सिंह द्वारा लोकसभा में नियम 377 के तहत उठाया गया मामला ।  वर्ष 2011 में रारा 26 के पैकेज एडीबी-।।/सी-8 और सी-9 की गुणवत्ता में अनियमितताएं पाई गई थी जिसके लिए 27.6 लाख रुपये का भुगतान किया गया था और अभियंता की सिफारिश पर 67 लाख रुपए का भुगतान रोक दिया गया था, जो काम के सुधार के बाद जारी किया गया था। 

	10
	· जेतपुर सोमनाथ खंड के खंड में खराब स्थिति के बारे में श्री चुन्नीभाई गोहिल की शिकायत।  सीआरआरआई द्वारा अन्‍य पक्ष निरीक्षण किया गया था और निरीक्षण के परिणाम संतोषजनक पाए गए।
· गुजरात राज्य में राष्ट्रीय राजमार्ग 8 बी (नया रारा-27)  पर किमी 117.600  से किमी 185.000 के बीच चार लेन जेतपुर-गोंडल-राजकोट खंड शापर वेरावल पुल सामग्री के बारे में शिकायत।  मारवाडी विश्वविद्यालय द्वारा अन्‍य पक्ष निरीक्षण किया गया था और परिणाम संतोषजनक पाए गए।
· राष्ट्रीय राजमार्ग 8ए (रारा-27) के बामनबोर-गारामोर खंड पर पुल के खराब कार्यों के बारे में श्री कांतिलाल शिवलाल अमृतिया की शिकायत।  मारवाडी विश्वविद्यालय द्वारा अन्‍य पक्ष निरीक्षण किया गया था और परिणाम संतोषजनक पाए गए।

	11
	· आंध्र प्रदेश के आदिलाबाद जिले में काम की गैर-गुणवत्ता के कारण नाले और सर्विस रोड़ के बारे में शिकायत। एनएएआई द्वारा मामले की बारीकी से निगरानी की जा रही है और इसका निरीक्षण किया जा रहा है।
· शिकायत में आरोप लगाया गया है कि आंध्र प्रदेश राज्‍य में राष्ट्रीय राजमार्ग 18 के कडप्पा-कुरनूल खंड के किमी 167.750 से किमी 356.502 तक को 4 लेन का बनाते समय पुलों के निर्माण के मामले में कंक्रीट का इस्तेमाल किया जा रहा है जो अनुमोदित मिक्स डिजाइन से एक पायदान कम है।  जांच में आरोप झूठा पाया गया था क्योंकि काम का समय-समय पर निरीक्षण किया गया था और कोई विचलन नहीं मिला।
· रारा-16 के नेल्लोर-टाडा खंड को 4 लेन का बनाने में आवधिक ओवरले कार्यों को पूरा करने में देरी के संबंध में ओ एंड एम के दौरान शिकायत प्राप्त हुई है। आवधिक ओवरले कार्यों को पूरा होने में देरी के लिए रियायतग्राही पर 6.23 करोड़ रुपए की धनराशि क्षति के लिए लगाई गई है।

	अगस्त, 2017 में नरपतगंज में रिटेनिंग वॉल और नालियों के निर्माण के बारे में रारा-57 के लिए मनीष यादव, सचिव, बिहार कांग्रेस समिति, अररिया की एनएचएआइ मुख्‍यालय के माध्यम से प्राप्त शिकायतें। स्थानीय लोगों के अतिक्रमण के कारण पूर्णिया की तरफ  रिटेनिंग वॉल पूरी नहीं हुई है और सर्विस रोड का भी कोई प्रावधान नहीं है। परियोजनाओं के कुछ हिस्सों में, भूमि अधिग्रहण की प्रक्रिया प्रगति पर है।

	· राष्ट्रीय राजमार्ग-6 के संबलपुर-बारगढ़-उड़ीसा/छत्तीसगढ़ सीमा खंड में निर्माण के बारे में बहुत खराब गुणवत्‍ता के संबंध में शिकायत।  अनुबंध की शर्तों के अनुसार, रियायत अवधि के दौरान रियायतग्राही परियोजना राजमार्ग का अनुरक्षण करता है।   कुछ हिस्सों में रटिंग जैसी सतह क्षतिग्रस्‍त हुई थी और रियायतग्राही आवश्यकता के अनुसार क्षति की मरम्‍मत कर रहा है/क्षतिग्रस्त हिस्सों की रीसरफेसिंग कर रहा है।
· राष्ट्रीय राजमार्ग -316 पर आरओबी पर घटिया कार्य और ओवर ब्रिज के निर्माण में उच्च भ्रष्टाचार के बारे में शिकायत। संरचनात्मक भाग के निर्माण में कोई दोष नहीं है लेकिन एकमात्र मुद्दा उस बांध के निपटारे के बारे में है जो सपोर्टिंग ग्राउंड के कंसोलिडेशन के कारण हुआ था।  कार्य एक विशेषज्ञ एजेंसी के माध्यम से पूरा हो गया है और आरओबी के माध्यम से 13 सितंबर, 2016 से  बिना किसी समस्‍या के यातायात चल रहा है । यह कार्य रियायतग्राही के जोखिम और लागत पर किया गया है।  रियायतग्राही की ओर से कई चूकों की वजह से दिनांक 20.03.2017 को रियायतग्राही के साथ अनुबंध समाप्त कर दिया गया है।  

	छत्तीसगढ़ राज्य में रायपुर-बिलासपुर खंड के  किमी 48 + 580 से किमी 91 + 026 तक रारा-200 (पैकेज-II) के सिमगा-सरगांव को 4 लेन के निर्माण में गिट्टी की खराब गुणवत्ता के उपयोग के संबंध में शिकायत। प्राधिकरण इंजीनियर ने  पत्र सं. 775 दिनांकित 31.01.2018 के तहत  उन्नत निदान प्रयोगशाला, मुंबई में 11.12.2017 से 19.12.2017 तक आयोजित अन्‍य पक्ष की जांच रिपोर्ट भेज दी है और विनिर्देशों के अनुसार सामग्री पाई गई।

	ईपीसी के आधार पर एनएचडीपी-IV चरण के तहत पेव्‍ड शोल्‍डर के साथ 2-लेन के लिए तेलंगाना राज्य में राष्ट्रीय राजमार्ग-221 (नया रारा-30) के किमी 71.200 से किमी 121.000 (आंध्र प्रदेश/तेलंगाना सीमा से रुद्रमपुर खंड तक) और किमी 121.00 से 165.00 (रुद्रमपुर से बद्रचलम/सारापका खंड) तक के पुनर्वास और उन्नयन की परियोजना में शिकायत।  केंद्रीय सतर्कता दल ने काम की गुणवत्ता पर कुछ टिप्पणियां / टिप्पणियां की हैं।  ईपीसी ठेकेदार को उपयुक्त अनुदेश जारी किए गए थे और सीवीसी टीम द्वारा जारी किए गए अनुदेशों का कड़ाई से पालन किया जा रहा है।

	कर्नाटक राज्‍य में रारा-218 पर मैसर्स राजदीप बिल्‍डकॉन प्रा.लि. और मैसर्स आरएनएस इंफ्रास्‍ट्रक्‍चर द्वारा घटिया गुणवत्‍ता कार्य के संबंध में शिकायत। एनएलपीएम ने स्‍थल का निरीक्षण किया और कार्य की गुणवत्‍ता संतोषजनक पाई गई और यह विशिष्‍टताओं के अनुसार थी। कार्य निष्‍पादन में कुछ विसंगतियां पाई गई थीं और ठेकेदार को उनका दोष निवारण करने का निर्देश दिया गया है।


*****
